
SURXONDARYO VILOYATIDA 
PARRANDACHILIKNI 
RIVOJLANTIRISH 
KO‘RSATKICHLARINI 
PROGNOZLASH VA 
MODELLASHTIRISH

ORCID: 0009-0005-7335-0233

Bobomuratov Imomqul Islamovich
Termiz davlat universiteti Raqamli iqtisodiyot, biznes boshqaruvi
va ekonometrika kafedrasi katta o‘qituvchisi
Annotatsiуa: Mamlakat aholisining mahalliy sharoitda ishlab chiqarilgan sifatli va arzon mahsulotlarga bo‘lgan ehtiyojini 
to‘la qondirish, asosan qishloq xo‘jalik tarmoqlarini, jumladan parrandachilikning rivojlantirish darajasiga bevosita bog‘liq.

Maqolada parrandachilik mahsulotlarini ishlab chiqarish darajasi va dinamikasi tahlil qilingan. Surxondaryo viloyatida 
parrandachilik mahsulotlarini ishlab chiqarish dinamikasini o‘rganishda turli vaqt modellaridan foydalanilgan.Chunki par-
randachilik rivojlanishdagi muhim qonuniyat, tendensiyalarni va mavsumiy tebranishlarni o‘rganish ushbu soha rivojini va 
istiqbolini to‘gri belgilash hamda aholini muhim parrandachilik mahsulotlari bilan ta’minlashda muhim ahamiyatga egadir.

Kalit so‘zlar: parrandachilik, mahsulot, tuxum, go‘sht,vaqt qatorlari, trend, mavsumiylik, dispersiya, o‘rtacha, model, 
regressiya, korreliyasiya, diterminatsiya, mezon,prognoz.
Abstraсt: Satisfying the needs of the country’s population for high-quality and cheap products produced in local conditions 
largely directly depends on the level of development of agricultural sectors, including poultry farming.

The article analyzes the level and dynamics of poultry production. To study the dynamics of poultry production in the Sur-
khandarya region, various time models were used, since the study of important patterns, trends and seasonal fluctuations 
in the development of poultry farming is important for determining the development and prospects of this industry and 
providing the population with important poultry products.

Keу words: Poultry farming, product, egg, meat, time series, trend, seasonality, dispersion, average value, model, regres-
sion, correlation, determination, criterion, forecast.
Аннотация: Удовлетворение потребностей населения страны в качественной и дешевой продукции, произво-
димой в местных условиях, во многом напрямую зависит от уровня развития отраслей сельского хозяйства, в том 
числе птицеводства.

В статье анализируется уровень и динамика производства продукции птицеводства. Для изучения динамики про-
изводства продукции птицеводства в Сурхандарьинской области использовались различные временные модели, 
поскольку изучение важных закономерностей, тенденций и сезонных колебаний в развитии птицеводства имеет 
важное значение для определения развития и перспектив данной отрасли и обеспечения населения с важными 
продуктами птицеводства.

Ключевые слова: Птицеводства, продукт, яйцо, мясо, временной ряд, тренд, сезонность, дисперсия, среднее зна-
чение, модель, регрессия, корреляция, детерминатция, критерий, прогноз.

K I R I S H
Parrandachilik tarmog‘i uni tashkil qilishda kam xarajat talab etadigan, bozor sharoitlariga moslanuvchan, 

xarajatlari tez qoplanuvchi chorvachilik tarmog‘i bo‘lib, nafaqat aholining turmush darajasini yaxshilashda, shu 
bilan birga aholi bandligini ta’minlashda katta o‘rin tutadi. Bu jihatlar chorvachilikning boshqa tarmoqlariga nis-
batan parrandachilikning raqobatbardoshligini oshiradi1. Shuning uchun parrandachilk ishlab chiqarish asosiy 
ko‘rsatkichlarining prognoz hisob-kitoblarini qilish mamlakat oziq ovqat xavfsizligini ta’minlash, iqtisodiyotning 
rivojlanish istiqbollarini baholash uchun juda muhimdir.

1 Нечаев В. И. Экономика промышленного птицеводства: монография / Нечаев В. И., Фетисов С. Д. – Краснодар, 2010. – 150 с.

Parrandachilik mahsulotlari va mahsuldorligini iqtisodiy statistik tahlil qilish bilan qator xorijiy va mahalliy 
olimlar tamonidan o‘rganilgan. Jumladan, Ye.Darde tamonidan chorvachilik mahsulotlari va mahsuldorligini 
statistik tahlil qilish metodologiyasi ishlab chiqilgan bo‘lib,unda vaqt qatorlarini tahlil qilish ko‘rsatkichlari,vaqt 
qatorlarini analitik tekislash,vaqt modellarini tuzish va uni tahlash usullaridan keng foydalanilgan [7]. 

V.N.Afanasev, A.I.Markovalar parrandachilik mahsulotlar va mahsuldorligini o‘rganishda ularni ikki guruhga 
olib o‘rganadi: parranda mahsulotlarini bevosita parvarishlash bilan bog‘liq mahsulotlar(tuxum,parranda go‘ngi) 
va parrandalarni so‘yish orqali realizatsiyasi bilan bog‘liq mahsulotlar (parranda go‘shti,par,pat) ko‘rsatkichlarni 
aniqlaydi [4].

N.Bikova tamonidan mamlakat va hududiy oziq ovqat xavfsizligini ta’minlashda parranda mahsulotlari va 
mahsuldorligining ahamiyatini o‘rganish uchun statistik usullardan keng foydalanilgan [5]. 

L.Gulyayev tamonidan parrandachilik mahsulotlari ishlab chiqarishning hozirgi holati va rivojlanish tenden-
siyalarini dinamik, monografik va taqqoslama tahlil usullaridan foydalangan [6]. Muallif parrandachilik sohasida 
mahsulotlarni yetishtirishdan tortib uni realizasiya qilishgacha bo‘lgan jarayonlarni qamrab oluvchi klaster 
tizimi dan keng foydalanish hamda parrandachilik mahsulotlarini chuqur qayta ishlash bu tarmoqni rivojlantirish-
ning zaruriy omili sifatida qaraydi.

Mahalliy olimlaridan X.R.Raxmankulov Surxondaryo viloyatida chorvachilik mahsulotlari tannarxini kamay-
tirish va xo‘jaliklar rentabellik darajasini oshirish masalalarini o‘rganishda tipologik va analitik guruhlash,di-
na mik, taqqoslama va monografik tahlil usullaridan foydalanilgan [9].

V.I.Nechayev Rossiya Federasiyasida parrandachilik mahsulotlari bozorining hozirgi holati va rivojlanishi-
dagi asosiy tendensiyalarini statistikaning asosiy usullari yordamida tahlil qilgan. Mazkur tahlilda parrandachilik 
sohasidagi xo‘jaliklarning uch toifasi: qishloq xo‘jaligi korxonalari, aholi xo‘jaliklari va dehqon (fermer) xo‘jaliklari 
yillar kesimida taqqoslama tahlil amalga oshirilgan [8]. 

A.Xasanov chorvachilik mahsulotlari va mahsuldorligini tahlil qilishda vaqt qatorlarini tahlil qilish ko‘rsat-
kichlari, vaqt modellarini tuzish, mavsumiylik va tasodifiy omillarini ta’sirini aniqlash,o‘rtacha taqqoslash hamda 
korrelyasion regression usullardan keng foydalanilgan [11].

T A D Q I Q O T  M E T A D A L O G I YA S I
Tadqiqot metodologiyasini parranda mahsulotlarini ishlab chiqarish va mahsuldorligini oshirish bo‘yicha 

mamlakatimiz hamda xorijiy olimlarning olib borgan ilmiy ishlari natijalari,shuningdek, O‘zbekiston Respublikasi 
Prezidentining parranda mahsulotlarini ishlab chiqarish va mahsuldorligini oshirishga oid Farmon va qaror-
lari tashkil etadi. Shu bilan birga, rivojlangan xorijiy mamlakatlarda parranda mahsulotlarini ishlab chiqarish 
va mahsuldorligini oshirish modellarining o‘ziga xos xususiyatlarini o‘rganish, O‘zbekistonda parrandachillikni 
yanada rivojlantirish va davlat tamonidan qo‘llab-quvvatlash chora-tadbirlarini amaliyotga kiritishda katta turtki 
bo‘lishi mumkin. Shu nuqtayi nazardan ushbu tadqiqotning metodologik jihati mamlakatimizda innovatsion 
rivoj lanish g‘oyalarini amaliyotga joriy etish yo‘llarini asoslashdan iborat.

T A H L I L  V A  N A T I J A L A R
Viloyatda parrandachilikni rivojlantirishni prognozlashning axborot bazasi bo‘lib 2010-yildan 2022-yilgacha 

bo‘lgan davrlar uchun parrandachilik mahsulotlarining asosiy turlarini ishlab chiqarish hajmi bo‘yicha dinamika 
qatori hisoblanadi. 2013-yilni boshlang‘ich nuqtasi sifatida tanlash parrandachilik asosiy mahsulotlarini ishlab 
chiqarishning hajmining pasayish davridan o‘sish davriga o‘tganligi va trend yo‘nalishida o‘zgarishlar bo‘lgani 
bilan bog‘liq.

Birinchi bosqichda tuxum va parranda go‘shti hajmi bo‘yicha vaqt qatorining analitik va o‘rtacha ko‘rsat-
kichlari hisoblash asosida aprior tahlil qilindi. Olingan ko‘rsatkichlar pasayish davrlari o‘sish davrlari bilan 
almashganda, o‘ta beqaror dinamika mavjudligini ko‘rsatadi.

Ko‘rib chiqilayotgan davrlarda tirik vaznda parranda go‘shti ishlab chiqarish hajmi o‘rtacha 4,5 foizni yoki 
yiliga 100,8 tonnani tashkil etdi.Shubhasiz, go‘sht ishlab chiqarish hajmining kamayish tendensiyasi go‘sht 
uchun boqiladigan parrandalar sonining qisqarishi va ozuqa ta’minoti darajasi, parranda kasalliklarga qarshi 
kurash chora-tadbirlari kabi omillarga bog‘liq. Parranda go‘shti ishlab chiqarish hajmining eng yuqori nuqtasi 
2021 -2022-yillarda,eng quyi qismi 2019 va 2020-yillarda kuzatildi. 

Tahlil qilinayotgan davrlarda tuxum ishlab chiqarishning barqaror o‘sishi kuzatildi. O‘rtacha so‘nggi o‘n yil 
ichida tuxum ishlab chiqarish har yili o‘rtacha 32,1 million dona tuxumga oshgan yoki 10,9 foiz punktini tashkil 
etdi. 2022-yilda 2010-yilga nisbatan tuxum ishlab chiqarish hajmi taxminan 3,5 barobarga o‘sgan yoki 2022-yili 
542 mlndan donadan oshganligini ko‘rishimiz mumkin.

1-chizma: 2010–2022-yillarda Surxondaryo viloyatida parranda soni va parranda mahsulotlari dinamikasi 

Parrandachilik chorvachilik tarmog‘ining yetakchi tarmoqlaridan biri sifatida parrandachilik asosiy mah-
sulotlari ko‘rsatkichlari prognozlarini ishlab chiqish va ushbu iqtisodiy faoliyat turining asosiy ko‘rsatkichlarida 
tendensiya mavjudligini tekshirishdan iborat. Hozirga kunda matematik apparatning quvvati va murakkabligi 
bilan farq qiluvchi trend mavjudligini tekshirishning ko‘pgina mezonlari mavjud. Ushbu metodlar parrandachilik 
mahsulotlarining asosiy ko‘rsatkichlarining ham vaqtga nisbatan rivojlanishidagi umumiy tendensiyani, ham 
turlar bo‘yicha tendensiya–o‘rtacha va dispersion tendensiyani aniqlashga imkon beradi.

Tendensiyaning umuman mavjudligini ochib berishga va uning moddiy ifodalanishi – trendni aniqlashga 
imkon beruvchi metodlardan biri – kumulyativ T-mezonini hisoblashdir. Bu metod o‘z ichiga Y1 qator dara-
jalarining Y ning o‘rtacha darajasidan chetlanishlarining to‘plangan summalari va shu chetlanishlarning o‘zlari 
o‘rtasidagi nisbat bilan hisoblab chiqiladigan statistik tavsifini hisoblash va tahlilini qamrab oladi.

O‘rganilayotgan dinamika qatorida T-mezon asosida tekshiriladigan tendensiya bo‘lmasligi mumkin, degan 
gipoteza ilgari surilmoqda. Parrandachilik mahsulotlarini ishlab chiqarish dinamikasining qatorlari bo‘yicha 
olingan ma’lumotlar (1-jadval) asosida a = 0,05da trendning bo‘lmasligi haqidagi gipoteza rad etilganda ten-
densiya mavjudligini ko‘rsatadi yoki aksincha.

1-jadval: Surxondaryo viloyatida parrandachilik mahsulotlarini ishlab chiqarish hajmida tendensiyani baholash 
uchun kumulyativ T- mezonidan foydalanish natijalari

Ko‘rsatkichlar O‘lchov birligi Tp- mezoning hisoblangan 
qiymati

Tendensiya mavjudligi
holati

Parranda go‘shti tirik vaznda Tonna 35,0 Mavjud

Tuxum Ming dona 16,75 Mavjud

Yuqoridagi jadvalda hisoblangan tirik vaznda parranda go‘shti ishlab chiqarishda o‘rganilayotgan davr 
uchun (α=0,05; n=12), Tp-mezonning hisoblangan qiymati = 35,0 ga teng,uning jadvaldagi qiymati esa 
Tjad = 5,49 ni tashkil etgan.Bu holat tendensiya mavjud emasligi rad etiladi.Ya’ni parranda go‘shti ishlab chiqa-
rishda tendensiya mavjud.

Tuxum yetishtirishda Tp-mezonning hisoblangan qiymati = 16,75 ga teng,uning jadvaldagi qiymati esa 
Tjad = 5,49. Bu holatda tendensiya mavjud emasligi rad etiladi.Ya’ni tuxum yetishtirishda ham tendensiya mavjud.

2-jadval: Surxondaryo viloyatida parrandachilik mahsulotlari ishlab chiqarish hajmi o‘rtacha darajalarini 
taqqoslash usulidan foydalanish natijalari

Ko‘rsatkichlar
O‘rtachalar tendensiya Dispersiyalar tendensiyasi

tp Natija Fp Natija

Parranda go‘shti tirik vaznda 0,59 Mavjud emas 2,15 Mavjud emas

Tuxum 5,96 Mavjud 4,90 Mavjud emas

bir turning mavjudligi uchun dinamikaning dastlabki qatorini tekshirish kerak.
Parrandachilikning asosiy ko‘rsatkichlari dinamikasi qatorini o‘rtacha va dispersiyada tendensiya mavjud-

ligini tekshirish vaqt qatorlarining o‘rtacha darajalarini taqqoslash usuli va Foster-Styuart usuli asosida amalga 
oshirilishi mumkin. Surxondaryo viloyatida 2010–2022-yillar uchun taqdim etilgan parrandachilik mahsulotlari 
ko‘rsatkichlarining dinamik qatorida o‘rtacha tendensiya mavjudligini tekshirish 2-jadvalda taqdim qilingan. Jad-
valda parranda go‘shti yetishtirishda o‘rtachalarning tengligi haqidagi gipoteza qabul qilingan, ya’ni tning jadval-
dagi miqdori (n=12, α= 0,05; ) tjad =2.228, t ning hisoblangan qiymati thisob= 0,59dan katta, ya’ni tjad < thisob, bu 
vaqt qatorlarida o‘rtacha tensiyasi mavjud emas.

Tuxum yetishtirishda o‘rtachalarning tengligi haqidagi gipoteza rad etiladi, chunki thisob, > tjad, shuning uchun 
o‘rtacha ko‘rsatkichlar bir-biridan sezilarli darajada farq qiladi va bu qatorlarda o‘rtachaga moyillik mavjud. ya’ni, 
tning jadvaldagi miqdori (n=12, α= 0,05;) tjad =2,228, tning hisoblangan qiymati thisob= 5,96, ya’ni bu yerda 
quyidagicha tenglik tjad > thisob, bu qatorlarda o‘rtacha tendensiyasi mavjud

Dispersiya tendensiyasining mavjudligini aniqlash shuni ko‘rsatdiki, tirik vaznda parranda go‘shti ishlab 
chiqarish ko‘rsatkichi uchun dispersiyaning tengligi gipotezasi qabul qilinadi, chunki Fjad < Fhisob (0,05; 5; 5). 
Bu dispersiyalarning sezilarli darajada farqlanmasligini anglatadi, shuning uchun bu ko‘rsatkichlar darajalarida 
dispersiya tendensiyasi mavjud emas. Fhisob > Fjad, Fjad(α = 0,05; v1 = 5; v2 = 5) = 5,05, Fhisob = 2,15. Tuxum ishlab 
chiqarish dinamikasi qatorida ham Fhisob < Fjad (0,05; 5; 5). Fhisob = 4,90

3-jadval: 2010–2022-yillarda Surxondaryo viloyatida parrandachilik mahsulotlari ishlab chiqarish asosiy 
ko‘rsatkichlari trend tenglamalarining adekvatligining tasnifi

Ko‘rsatkichlar Trend tenglamasi diter. koef Approk. koef Umum disper

Tuxum ishlab chiqarish

Yt=163.66+41.84*t 0.9609 6,09 1318,26

Yt =130,3+58,52*t-1,516*t2 0,9655 7,31 1333,1

Yt = 182,18 *t0.473 0,954 8,98 19371,18

Yt= 198,14*e0.114 0,929 30,49 0,01017

Parranda go‘shti

Yt =2501,34 +1.684*t 0,939 13,47 189868,5

Yt = 2867.83-181.56*t+16.65*t2 0,0966 617,28 196059,2

Yt= 2440 *t-0,0106 0,193

y = 2540,5*t-0,017

y = 2510,7e-0,003t 0,0018

4-jadval: Asosiy parrandachilik mahsulotlarini ishlab chiqarish darajasi bo‘yicha turli trend modellarini tanlash.

Parrandachilik 
mahsulotlari

Trend turlari Eng maqbul 
modelchiziqli porabola eksponensial

Tuxum 

y=37.374·t+81.138 y=0.739·t2+27.028t+107.002 y=137.94·e0.117·t

EksponensialS=1284.8,A=9,49%
R2 =0,947 
DW =0,9

S=1304 ,A=7,77%
R2 =0,951 DW = 0,98

S=0.0075 ,A=0,95%
R2 = 0,967 
DW = 0,95

Parranda go‘shti

y=1.685·t+2501.33 y=-6.49·t2+134.24t+1869.17 y=2094.126·e0.017·t

EksponensialS= 189868.5 A=13,48%
R2 =0,000154
DW =1,23

S= 177246.2, A=13 %
R2 =0,194 DW = 1,11

S= 0.03536 
A=1,82 %
R2 = 0,121
DW =1,11

Surxondaryo viloyatida parrandachilik mahsulotlari ishlab chiqarishining asosiy ko‘rsatkichlari tendensi-
yasini modellashtirishning eng muhim muammosi parrandachilik mahsulotlari ko‘rsatkichlardagi o‘zgarishlarning 
haqiqiy qonuniyatlarini eng yaxshi tavsiflaydigan matematik funksiyani tanlashdan iborat. Parrandachilik mah-
suloti ko‘rsatkichlarining qonuniyatlari to‘g‘risida xulosalar ushbu muammoni hal qilishning to‘g‘riligiga bog‘liq

O‘rtacha qoldiq moduli qiymatlarini, o‘rtacha approksimatsion xatolikni, Darbin-Uotson mezonini, Surxond-
aryo viloyatida parrandachilik mahsuloti asosiy ko‘rsatkichlari vaqt qatorining aniqligi va yetarlilik mezonlarini 
hisoblash natijalari 4-jadvalda keltirilgan.

X U L O S A  V A  T A K L I F L A R
Yuqoridagi fiklardan kelib chiqib, Surxondaryo viloyatida parrandachilik sohasini yanada rivojlantirish uchun 

avvalo bu sohaga zamonaviy texnologiyalarni joriy etib,ishlab chiqarish jarayonlarini modernizatsiya qilish va 
tayyor mahsulotlari eksportini kengaytirish uchun quyidagi tadbirlarni amalga oshirish lozim:

■ Surxondaryo viloyatida parrandalarning boshqa turlarini rivojlantirishni ommalashtirish zarur. 
Hududlarning shart-sharoitlardan kelib parrandalarning boshqa turlari: o‘rdak, g‘oz, kurka, bedana, 
kaklik, tustovuq yetishtirish bilan shug‘ullanadigan xo‘jaliklarni tashkil etish zarur;

■ Parrandachilik mahsulotlarini tuxum va parranda go‘shti ishlab chiqarishni nafaqat ko‘paytirish bilan 
birga ularni qayta ishlash orqali mahsulot eksportini ko‘paytirish hamda parrandachilik chiqindilarni 
qayta ishlashni yo‘lga qo‘yish;

■ Parrandachilik sohasining atrof muhitga ta’sirini kamaytirish, parranda kasalliklarini o‘z vaqtida bartaraf 
etish va ekologik toza mahsulot yetishtirishga e’tibor berish;

■ Viloyat hududida parranda mahsulotlari yetishtirishda import o‘rnini bosuvchi to‘yimli omuxta va vitamin-
lashtirilgan yem ishlab chiqarishni yo‘lga qo‘yish;

■ Parrandachilikni rivojlantirishda parrandachilik bilan shug‘ullanuvchi xo‘jaliklarda shu faoliyat bilan 
shug‘ullanuvchi mutaxassislarni tayyorlash va aholi xo‘jaliklarida ularning tajribalarini oshirish;

